
Erngup nukingata nukissiornermut atorneqartarnera pillugu Inatsisartut inatsisaannik allannguineq
pillugu Inatsisartut inatsisaat
(Avatangiisinut, Pinngortitamut, Nukissiuutinut Ilisimatusarnermullu Naalakkersuisoq)

Erngup nukingata nukissornermut atorneqartarnera pillugu inatsisip allanngortinnissaanik
Naalakkersuisut siunnersuummik saggummiussinerannut Siumumit qujavugut.

Nunatta imminut pilersornissaa siunertaralugu Siumumit sukataarluta ullut tamaasa sulivugut.
Tamannalu anersaaq Siumut ukiut 50-t matuma siorna pilersinnegarnerminiilli attattuarsimavaa
attattuassallugulu.

Matuma inatsimmik allannguinissap siunertaraa ingerlatseqatigiiffinnut atuinissamut akuersissutip
ukiuni 40-nit ukiunut 60-inut sivitsornissaanik inatsimmik nalimmassaaneq, aammalu taamatut ukiut
80-t tikillugit naalakkersuisutigoortumik sivitsuisinnaaneq. Tamatumunngalu siunertaavoq
aningaasaliisussarsiornikkut ajornannginnerusumik nassaarniarnissaq — tassami taama sivitsuinikkut
Naalakkersuisunit nalilernegarmat, suliniutit Tasersiami aammalu Tarsartuup tasiani
ingerlanneqartussat aningaasaliivigissallugit kajungerineqalersussaassasut.

Siunertag tamanna Siumumiit taperserparput. Taamaakkaluartoq isumaqgarpugut piffissalersuutit
taama ungasitsigisumut pituttorsinnaanerat peqgissaarullugu suliarineqartariagartoq. Tassami ukiut
80-t tikillugit tatsit nunatsinniittut pitsaanerit ilaat, ingerlatseqatigiiffinnut avataaniit
aningaasaliiffiginegarsimasunut atugassanngortittussaavagut. Siumumiillu isumaqgarpugut
Naalakkersuinikkut qulakkeerneqartariaqartoq, taama akuersissummik tunniussinermi inuiagatigiinnut
kalaallinut pissarsiassap annerpaaffissaaniitinnissaa. Soorluttaaq maluginiaripput Naalakkersuisup
sagqummiussissummini pinngortitamut kingunerisassai pillugit taama iliorniartut.

Taamaattumik Siumumit makku apeqqutit ataatsimiitsitaliamit sukumiisumik misissorneqgarnissaat
kissaatigaarput:

- Qanoqiliorluni inuiagatigiqatigiit kalaallit erngup nukinganik atuinermit annerpaamik
pissarsinissaat qulakkeerneqgassava?

- Inogarfiit suliniuteqarfiusunut ganittut suliffissagarnikkut, ilinniartitaanikkut
inuussutissarsiornikkullu ganoq iluaqusernegassappat?

- Akuersissutit sivitsornegarsinnaanerat ganoq piumasagaatitalersornegassava, inuiaqatigiinnut
pissarsiat piffissap ingerlanerani nalilersoqginnegarsinnaaqqullugit?

- Pinngortitamut avatangiisinullu sunniutit ganoq misissorneqarlutillu nakkutigineqgassappat,
aammalu ajoqusiinerit pinngitsoortinnissaat ganoq qulakkeerneqassava?



- Suliniutit naammassippata imaluunniit unitsinneqarpata, atortulersuutit avatangiisillu pillugit
akisussaaffik kina tigussavaa?

Siumumiit isumagarpugut aningaasaliisussarsiornissaq pingaarutegartoq. Taamaattorli nunatta
nukissiornikkut pisuussutai ukiorpassuarni atorneqartussanngortillugit aalajangiinermi, inuiagatigiinnut
iluaqutissat, pinngortitap illersornegarnissaa aammalu siunissami aalajangiisinnaatitaanerput
ataatsimoortumik qulakkeerneqartariagarput. Taamaattumik pissusissamisoortutut isigissavarput
tasersuagarfiit saggummiussissummi eqgaaneqartut akuersissummik tunineqartinnagit inatsisartunit
immikkut eqgartorneqarnissaat, taamaaliornitsiut ukiuni taama amerlatigisuni pituttornissaq tamat
ogartussaaqgataanerat atorlugu ammasumik eqgartorneqgarsinnaatillugu.

Mannalu iluatsillugu Naalakkersuisunut apuukkusuppara Tasiilami erngup nukinganik
innaallagissiorfiup allilerneqarnissaanik suliap sumut killinneranik pegquteqgassallunga. Siumumit
isumaqarpugut inuiagatigiinnut iluaqutaasussat aammalu ineriartornissamut killiliisut naalakkersuisut
aallunnerusariagaraat. Tamannalu Naalakkersuisunit akinegarnissaa kissaatigaarput.

Taamatut oqaaseqarluta siunnersuut Avatangiisinut Eqqissisimatitsinermullu ataatsimiititaliami
sukumiisumik suliarineqartussanngorlugu ingerlateqginneqarnissaa inassutigaarput.

